
ABSTRAKT 

 

Synimi i këtij punimi ështe të paraqes një analizë krahasuese të tregut të sigurimeve në 

Kosovë dhe Shqipëri. Qëllimi i kësaj analize është të identifikojë tendencat e zhvillimit të 

tregut të sigurimeve në dy vendet dhe të përcaktojë sfidat aktuale me të cilat përballet ky 

sektor. 

Tregu i sigurimeve ne Kosovë dhe Shqipëri është karakterizuar nga konkurrenca e lartë, 

përballje me sfida legjislative dhe regullative, si dhe mungesë të ndërgjegjësimit të 

konsumatorëve për rëndësinë e sigurimeve. Këto sfida kufizojnë zhvillimin e mëtutjeshëm 

të tregut të sigurimeve në të dy vendet. 

Në këtë studim, është bërë përdorimi i informacionit të mbledhur nga burime të ndryshme 

sekondare, duke përfshirë raporte të institucioneve financiare, statistika zyrtare analiza të 

mëparshme të tregut të sigurimeve.  

Nëpërmjet analizës së të dhënave sekondare kemi vërejtur një rritje të qëndrueshme të 

tregut të sigurimeve në Kosovë dhe Shqipëri gjatë viteve të fundit. Këto të dhena tregojnë 

rritje të vazhdueshme të premive të sigurimit dhe larmi të produkteve të ofruara nga 

kompanitë e sigurimeve. 

Ky punim përmes analizës krahasimore dhe rekomandimeve të dhëna në fund të punimit, 

kontribuon në literaturën ekzistuese që ka të bëjë me tregjet e sigurimeve dhe ofron të 

dhëna praktike për politikëbërësit, kompanitë e sigurimeve, dhe palët e ndryshme të 

interesit. 

 

 

Fjalët kyçe: Analiza e tregut, Sigurimet, Kompanitë, Produkte, Sfidat, Kosova, Shqipëria 

Abstract 

 

The aim of this paper is to present a comparative analysis of the insurance market between 

Kosovo and Albania. The purpose of this analysis is to identify the development trends of 

the insurance market in the two countries and to determine the current challenges faced 

by this sector. 

The insurance market in Kosovo and Albania is characterized by high competition, facing 

legislative and regulatory challenges, as well as a lack of consumer awareness of the 

importance of insurance. These challenges limit the further development of the insurance 

market in both countries. 

In this study, we used the information collected from various secondary sources, including 

reports of financial institutions, official statistics and previous analyzes of the insurance 

market. 

Through the analysis of secondary data, we have observed a steady growth of the insurance 

market in Kosovo and Albania during the last years. These data show continuous increase 

in insurance premiums and variety of products offered by insurance companies. 

This paper, through the comparative analysis and recommendations given at the end of the 

paper, contributes to the existing literature dealing with insurance markets and provides 

practical data for policy makers, insurance companies, and various stakeholders. 

 

Keywords: Market analysis, Insurances, Companies, Products, Challenges, Kosovo, 

Albania 

I. HYRJE 

 

Industria e sigurimeve është një nga industritë më të rëndsishme në të gjithë botën. Në 

vendet e Ballkanit, si Kosova dhe Shqipëria, kjo industri ka qenë në zhvillim të 

vazhdueshëm në dekadat e fundit. 

Sigurimet janë marrëveshje tregtare midis një personi ose një kompanie dhe një kompanie 

sigurimesh, që kanë si qëllim transferimin e riskut financiar nga një person ose një kompani 

në kompani të sigurimeve. Në këtë mënyrë, në rast se ndodhë një dëmtim, personi ose 

kompania që ka sigurimin nuk do të humbas shumë ose asgjë financiarisht, pasi që dëmet 

mbulohen nga kompania e sigurimeve. 

Tregu i sigurimeve është një nga tregjet më të rëndsishme financiare në botë, dhe ofron një 

gamë të gjerë produktesh si: sigurimi i automjeteve, sigurimi i shtëpisë, sigurimi i jetës, 

sigurimi i pasurisë, etj. Në kushtet e sotme të biznesit, sigurimet janë shumë të rëndësishme 

dhe janë një pjesë integrale e planifikimit financiar për individët dhe kompanitë. 

Ky treg funksionon nëpërmjet pranimit të premtimeve dhe pagesave te kontributeve, ku 

kompanitë e sigurimeve duhet të jenë në gjendje të mbulojnë dëmet e pritshme dhe të kenë 

një nivel të mirë të likuiditetit për të plotsuar kërkesat për pagesa. 

Tregu i sigurimeve është i rëndsishëm për stabilitet financiar, pasi që mund të ndihmojë në 

zbutjen e rreziqeve financiare dhe ndikimeve të tyre në ekonominë globale. 

Në Shqipëri tregu i sigurimeve është treg më i zhvilluar dhe më i madh në krahasim me 

Kosovën. 

Në përgjithësi, tregu i sigurimeve në të dy vendet karakterizohet nga konkurrenca e lartë, 

cilësia e shërbimeve të ofruara dhe zhvillimi i produkteve të reja. 

1.1. Definimi i problemit 

 

Problemi i tregut të sigurimeve në Kosovë dhe Shqipëri është një çështje komplekse. 

Sigurimet janë një sektor i rëndësishëm në ekonomi dhe ofrojnë mbrojtje financiare për 

individët dhe bizneset kundër rreziqeve të ndryshme. Megjithatë, ka disa sfida që duhet 

adresuar në këto dy vende. 

Problemi i tregut të sigurimeve në Kosovë dhe Shqipëri mund të përcaktohet në disa 

mënyra, por disa nga sfidat dhe problemet kryesore që mund të përfshihen janë:  

1) Konkurenca e kufizuar: Tregu i sigurimeve në të dy vendet mund të karakterizohet 

nga një konkurrencë e kufizuar. Në disa raste, ka një numër të vogël kompanish 

sigurimesh që ofrojnë produkte të ngjashme, duke reduktuar kështu zgjedhjet për 

konsumatorët dhe duke rritur kostot e tyre.  

2) Informacioni i pamjaftueshëm: Konsumatorët në Kosovë dhe Shqipëri shpeshherë 

nuk kanë qasje të mjaftueshme në informacion mbi produkte dhe shërbime të 

ndryshme sigurimesh. Ky mungesë informacioni mund të bëjë që ata të mos jenë 

në gjendje të bëjnë zgjedhjen më të mirë për nevojat e tyre.  

3) Korrupsioni dhe mungesa e rregullimeve të forta: Të dy vendet kanë hasur 

probleme me korrupsionin dhe mungesën e zbatimit të rregullimeve të forta për 

tregun e sigurimeve. Ky faktor mund të rrisë skepticizmin e konsumatorëve dhe 

kompanive ndaj tregut të sigurimeve. 

4) Çmimet e larta: Disa konsumatorë mund të hasin vështirësi në pagimin e premieve 

të sigurimeve për shkak të cmimeve të larta. Kjo mund të jetë një pengesë për ata 

që dëshirojnë të sigurohen. 

 

1.2. Objektivat e punimit 

 

Qëllimi i punimit është të analizoj tregun e sigurimeve në Kosovë dhe Shqipëri si dhe të 

identifikojmë sfidat, përparësitë dhe faktorët që ndikojnë në këtë zhvillim. Po ashtu, 

objektivë tjetër e këtij punimi është që të bëjmë një analizë krahasimore rreth produkteve 

dhe tregut të sigurimeve midis dy vendeve të lartë përmendura. 

Në këtë analizë krahasuese të tregut të sigurimeve në Kosovë dhe Shqipëri, do të 

shqyrtojmë disa aspekte të rëndësishme për secilin vend. 

1. Madhësia e tregut: Kosova dhe Shqipëria kanë një madhësi të ndryshme të tregut 

të sigurimeve. Kosova, si një vend më i vogël, ka një treg më të vogël të sigurimeve 

në krahasim me Shqipërinë. Kjo ndikon në nivelin e konkurrencës dhe mundësitë 

për zhvillim të sektorit të sigurimeve. 

2. Struktura e tregut: Në Shqipëri, tregu i sigurimeve është më diversifikuar në 

krahasim me Kosovën. Kjo do të thotë se në Shqipëri ka një spektër më të gjerë 

produktesh sigurimesh dhe kompani që ofrojnë shërbime të ndryshme. Në Kosovë, 

tregu i sigurimeve është më i specializuar në disa produkte specifike. 

3. Ligjshmëria dhe mbikëqyrja: Si në Kosovë ashtu edhe në Shqipëri, tregu i 

sigurimeve është i regulluar nga organet e përgjegjshme shtetërore. Në të dy vendet, 

ka institucione dhe ligje që mbikëqyrin dhe monitorojnë veprimtarinë e kompanive 

sigurimore. Megjithatë, ndonjëherë mund të ketë ndryshime në nivelin e zbatimit 

dhe efikasitetit të mbikëqyrjes. 

 

1.3. Metodologjia e punimit 

 

Metodologjia e hulumtimit përbëhet nga të dhënat sekondare duke u bazuar në 

grumbullimin, përzgjedhjen dhe përshkrimin e materialit hulumtues në libra si dhe në 

raportet zyrtare të institucioneve që operojnë në Kosovë dhe Shqipëri. 

Bazuar në analizën krahasuese të të dhënave, hulumtimi do të gjenerojë informata dhe 

rekomandime praktike për palë të interesit rreth tregjeve të Sigurimeve në Kosovë dhe 

Shqipëri. 

  



 
 

4 
 

II. RISHIKIMI I LITERATURËS 

 

2.1. Definimi i sigurimeve 

 

Sigurimet janë mekanizma të ndërtuara për të minimizuar rreziqet dhe për të siguruar 

mbrojtje për vlerat dhe interest e individëve, organizatave dhe shoqërisë në përgjithësi.  

Sigurime ka të bëjn me identifikimin, vlerësimin dhe menaxhimin e rreziqeve potenciale 

që mund të kenë pasoja negative (Rejda & McNamara , 2017). 

Sigurimi nuk e zvogëlon pasigurinë për individin nëse ngjarja do të ndodhë dhe as nuk e 

zvogëlon dhe ndryshon probabilitetin e ndodhjes, por ai e zvogëlon mundësinë e humbjes 

financiare të lidhur me ngjarjen. Një nga qëllimet kryesore të sigurimeve është të ofrojnë 

mbrojtje financiare për individët dhe organizatat në rastin e humbjes së pronës apo të dëmit 

të shkaktuar nga ngjarje të papritura ose të parashikueshme. Sigurimet përfshijnë një gamë 

të gjerë produktesh dhe shërbimesh, siç janë sigurimi i jetës, sigurimi i automjeteve, 

sigurimi shëndetësor, sigurimi i pronës, sigurimi i përgjegjësisë civile, etj. Për të arritur 

qëllimin e tyre, sigurimet mbledhin kontributet e individëve dhe organizatave në formë të 

premtimeve të pagesës së pagesave të përcaktuara, të quajtura premtime të sigurimit. Këto 

premtime përdoren për të paguar dëmet e përfunduara nga persona ose organizata të 

siguruarit (Rejda & McNamara , 2017). 

Sigurimet luajnë një rol të rëndësishëm në stabilitetin financiar dhe në ndihmën për të 

përballojtur rreziqet në jetën e përditshme. Ata sigurojnë një ndjenjë sigurie dhe lehtësojnë 

transferimin e rreziqeve nga individët dhe organizatat tek kompanitë e sigurimeve. 

Gjithashu sigurimet kontribojnë në zhvillimin ekonomik duke ndihmuar në mbrojtjen e 

investimeve dhe krijimin e një mjedisi më të sigurtë për zhvillimin e aktivitetit tregtar 

(Glaser, 2014). 

2.2.Llojet e sigurimeve 

 

Në lëmin e sigurimeve hasim në qasjje të ndryshme lidhur me klasifikimin e llojeve të 

caktuara të sigurimit. Çdo shtet, çdo ekonomi nacionale, varësisht nga shkalla e zhvillimit 

ekonomik, nga zhvillimi i strukturës financiare, nga niveli i zhvillimit të mardhënieve të 

tregut, nga shkalla e rrezikshmërisë në jetën dhe punën e përditshme, nga niveli i zhvillimit 

kulturor etj, ka formuar klasifikimin e tij të llojeve të sigurimit (Bakraçi, 2007). 

Sigurimet në bazë të balancimit të punëve të sigurimeve dhe përcaktimit të rezultatit afarist 

sigurimet ndahen në (Haandbook): 

1. Sigurimi jetë dhe 

2. Sigurimi jo jetë 

Sigurimet jetë janë një llojë sigurimi që ofrojnë mbulimi financiar për personin e sigurar 

dhe të afërmit e tij në rastin e vdekjes së tij ose në raste të tjera të ndodhura në jetën e tij 

që janë të përcaktuara në politikën e sigurimit (Reavis, 2012). 

Sigurimi i jetës është i ndarë në dy kategori kryesore: sigurim jetë i plotë dhe sigurim jetë 

me afat të përcaktuar (Mishra, 2016). 

Sigurimi i jetës i plotë përfshin elementin e kursimit ose të investimit. Kjo do të thotë se 

përveç mbulimit të rrezikut të vdekjes, ky lloj sigurimi ofron edhe një mënyrë për të kursyer 

ose investuar paratë tuaja. Kjo mund të realizohet përmes një fondi të dedikuar investimesh 

ose përmes politikave me rritje të vlerës së sigurimit me kalimin e kohës (Mishra, 2016). 

Në anën tjetër, sigurimi i jetës me afat të përcaktuar ofron mbulim për një periudhë të 

caktuar kohore. Kjo do të thotë se politika e sigurimit do të jetë në fuqi për një numër të 

përcaktuar vitesh. Nëse ndodh ndonjë ngjarje e papritur, siç është vdekja e siguruarit gjatë 

kohës së politikës, shuma e sigurimit do të paguhet tek personat e caktuar nga siguruariti 

(Mishra, 2016). 

Sigurimi jetë mundë ta përmbledhim me atë se çfarë bënë ai (Jani, 2020): 

- Ofron Kujdes: për pasardhësit dhe personat e familjes, që varen ekonomikisht, si 

dhe kujdes për vetveten. 

- Ofron Mbrojtje: të kursimeve familjare në rast të ndarjes së parakohshme nga jeta. 

- Ofron Kursim: Polica të ndryshme sigurimi jete, si “Sigurimi i Jetës me Kursim” 

apo “Sigurimi i Jetës me Mbijetesë”, ofrojnë përfitim në rast humbje jete, të 

kombinuar me plan kursimi periodik. 

- Ofron Investim: Policat e sigurimit te jetës me plane kursimi apo investimi, 

përveçse ndihmojnë të siguruarin të disiplinohet ne kursim, me qëllim që ai të 

përmbushë objektivat e tij financiar, janë dhe alternativë investimi, përveç 

mundësive të tjera që ofrohen në tregun e investimit, si depozitat e kursimit, titujt 

qeveritarë, fondet e pensionit, fondet e investimit, etj. 

Sigurimet jo jetë janë lloje të sigurimeve që nuk lidhen me mbijetesën ose vdekjen e një 

personi. Këto sigurime përfshijnë shperblime për ngjarje të ndryshme që nuk kanë të bëjnë 

me vdekjen. Pra ky lloj sigurimi përfshinë shpërblime për ngjarje të tjera, si ( Dayal, 2017): 

- Sigurimi i pasurisë: është një proces që synon të mbrojë pasurinë tuaj nga rreziqet 

potenciale. Kjo mund të përfshijë sigurimin e pronës së paluajtshme, si shtëpit, 

ndërtësat, fabrikat, shitoret etj, si dhe tëë lujatshme siç janë mallrat, inventari, 

paratë, stolitë etj. 

- Sigurimi shëndetësor është një lloj sigurimi që ofron dëmshpërblim në rast se i 

siguruari përjeton dëmtime shëndetësore të shkaktuara nga ngjarje aksidentale, të 

papritura, të paparashikuara, ose të dhunshme, që veprojnë nga jashtë dhe 

shkaktojnë dëmtime fizike të vërtetueshme. Ky lloj sigurimi mund të mbulojë 

shpenzimet mjekësore, trajtimin, terapinë, ose kompensimin për humbjen e të 

ardhurave gjatë kohës së shërim-it. 

- Sigurimi i përgjegjësisë: Sigurimi i përgjegjësisë është në fakt një aspekt shumë i 

rëndësishëm në ekonomi dhe shoqëri. Ai luan një rol të rëndësishëm në mbrojtjen 

e firmave nga humbjet që ato mund të mos jenë në gjendje t'i paguajnë në mënyra 

të tjera. Përveç kësaj, ai siguron një mekanizëm për individët ose palët e treta për 

të marrë kompensim për dëmet e shkaktuara, duke zëvendësuar të ardhurat e tyre 

dhe duke u lejuar të jetojnë një jetë normale, ose duke u ofruar fonde për të rikthyer 

pronat me vlerën e tyre të dëmtuar. 

- Sigurimi i mjeteve motorike-është sigurim i detyrueshëm, ai është sigurimi i 

makinave, kamionëve, motoçikletave dhe automjeteve të tjera rrugore. Përdorimi i 

tij kryesor është të sigurojë mbrojtje financiare kundër dëmtimit fizik ose lëndimit 

trupor që rezulton nga aksidentet në trafik. 

 

2.3. Tregu i sigurimeve 

 

Tregu i sigurimeve shpreh raportin ndërmjet ofertës dhe kërkesës së produkteve siguruse 

(Gashi, 2015). Tregu i sigurimeve është një komponent jetik i ekonomisë globale, duke 

siguruar mbrojtje kundër humbjeve financiare dhe pasigurisë. Tregu i sigurimeve  është 

vendi ku shiten dhe blihen policat  e sigurimeve. Tregu i sigurimeve karakterizohet nga 

konkurrenca e lartë, ofruesit e shumtë të shërbimeve të sigurimeve dhe klientët që kanë 

nevojë për këto shërbime. Kompanitë e sigurimeve janë përgjegjëse për vlerësimin e 

rrezikut, caktimin e pagesës së sigurimit dhe pagesën e dëmshpërblimit në rastin e ndodhjes 

së rrezikut të mbuluar nga sigurimi (Thimann, Hufeld, & Koijen, 2017). 

Tregu i sigurimeve është i rëndësishëm për ekonominë, sepse ofron mbështetje financiare 

në rast të ndodhjes së rrezikut. Sigurimet ndihmojnë individët dhe bizneset të lehtësojnë 

barrën financiare në rast të humbjes së pasurisë ose për fatkeqësitë tjera. Sigurimet 

gjithashtu ndihmojnë të ulen risket e fatkeqësive dhe promovojnë stabilitetin ekonomik 

(Thimann, Hufeld, & Koijen, 2017). 

Karakteristikë te ky tregu eshtë se rritja e numrit të të sigururuarve nuk ndikon shumë në 

zbritjen apo rritjen e premisë (Gashi, 2015). 

Pjesmarrësit në tregun e sigurimeve janë (Gashi, 2015): 

a) I siguruari (familjet,individët,subjektet afariste,shoqëria etj.); 

b) Ndërmjetësi në sigurime (agjentët,brokerët etj.); 

c) Siguruesi (subjekti që merr përsipër rrezikun); 

d) Shfrytëzuesi (dëmet e kompensuara). 

  



 
 

8 
 

2.3.1. Konsumatorët 

 

Konsumatorët janë gjëja më e shtrejtë në tregun e sigurimeve, pa të cilët nuk mund të 

mendohet sigurimi si element i sistemtit financiar. Konsumatorët janë pjesë e tregut të 

sigurimeve si blerës të produkteve siguruse siç janë sigurimet e makinave, jetës, shëndetit, 

pronës, dhe të tjerat. Ata zgjedhin dhe paguajnë për produkte sigurimi për të mbrojtur veten 

ose pasurinë e tyre në raste të ndryshme të riskut. Është e rëndësishme që konsumtaroët të 

lexojnë kujdesshëm politikat e sigurimeve dhe të kuptojnë kushtet e tyre përpara se të bëjnë 

zgjedhjen e duhur për nevojat e tyre të sigurimit (Loubergé, 2012). 

Shikuar sipas statutit, konsumatorët mund të jenë (Gashi, 2015): 

a) Konsumatorët ekonomikë (Bizneset); 

b) Konsumatorët privat (individët); 

c) Organizatat publike. 

Konsumatoret ekonomik janë shumë të levërdishëm dhe mjaftë interesantë për arsye se 

(Gashi, 2015): 

- kanë më shumë mbulim sigurues; 

- mundësi financiare për të blerë; 

- janë më të interesuar që mos t’i humbin investimet; 

- është më i lehtë komunikimi me administratorët e tyre; 

- gjenerojnë prime më të larta për një të siguruar; 

- janë më të kontrollueshëm; 

- ky grup konsumatorësh, gjthashtu, si veçori, ka shumë llojshmërinë që rezulton në 

vështërsi në procesin e marrjes në sigurim. 

Konsumatorët privat në tregun e sigurimeve janë individët ose familjet që blerën produkte 

sigurimi për të mbrojtur veten, pronën dhe financat e tyre nga rreziqet dhe këndvështrimet 

e ndryshme. Disa nga llojet e produkteve siguruese që konsumatorët privat mund të blejnë 

janë: sigurimi i makinave, sigurimi i jetës, sigurimi i shëndetit, sigurimi i pronës, sigurimi 

kundër rrëmujave dhe vjedhjeve, sigurimet e udhëtimit (Gashi, 2015). 

Janë organizatat publike siç janë këshillat e ndryshme, shkollat etj. Në disa raste këto 

organizata themelojnë fond të posaçëm për sigruim, por kuptohet vetëm për disa sigurime 

të cilat mund të mbulojnë një shumë të caktuar, kurse blejnë sigurime të tjera në treg për 

mbulimin e rreziqeve më të mëdha. Rreziqet të cilat mbulohen nga fondet e brendshme të 

këtyre organizatave janë p.sh dëmshpërblimi për klasë të specializuar siç janë këshillat e 

këqija profesionale etj (Gashi, 2015). 

 

2.3.2. Ndërmjetësit 

Në tregun e sigurimeve, ndërmjetësit janë profesionistët ose kompani që veprojnë si 

ndërmjetës mes klientëve dhe kompanive të sigurimeve për të ofruar shërbime të 

konsultimit, këshillimit dhe blerjes së politikave siguruse. Roli i ndërmjetësit është të 

vlerësojë nevojat e klientit dhe të ofrojë opsione të ndryshme të sigurimeve nga kompanitë 

e sigurimeve të ndryshme. Ata ndihmojnë klientët të kuptojnë politikat e sigurimeve, 

kushtet dhe kufizimet e tyre, dhe i ndihmojnë ata të marrin vendime të informuara ( 

Baranoff, 2004). 

Ekzistojnë dy lloje të ndërmjetësuesve ( Baranoff, 2004). 

1. Brokerat. Brokerët janë ndërmjetësit në tregun e sigurimeve që punojnë për klientët 

dhe janë të pavarur nga kompanitë e sigurimeve. Një broker sigurimesh është një 

profesionist i specializuar në industrinë e sigurimeve, i cili ofron këshilla dhe ndihmë 

për klientët në menaxhimin e rrezikut financiar. Ata janë të përgatitur në fushën e 

sigurimeve dhe janë të informuar me politikat dhe praktikat më të mira në treg. Për të 

qenë efektiv në rolin e tyre, brokerët sigurimesh duhet të kenë njohuri të thella të 

industrisë së sigurimeve dhe të jenë në gjendje të identifikojnë rreziqet potenciale që 

mund të përballen klientët. Kjo përfshin analizën e rreziqeve individuale dhe biznesore 

dhe ofrimin e këshillave për mbulimin e tyre. Një nga detyrat kryesore të brokerit të 

sigurimeve është të punojë me klientët për të gjetur zgjidhjet më të mira për nevojat e 

tyre të mbulimit të sigurimeve. Kjo përfshin të kërkojë dhe të krahasojë politikat e 

sigurimeve nga kompanitë e ndryshme për të siguruar se klienti merr primin më të mirë 

në marrëveshjen e sigurimeve ( Baranoff, 2004). 



 
 

10 
 

2. Agjentët. Agjentët e sigurimeve janë ndërmjetësit që punojnë për kompani të caktuara 

të sigurimeve dhe përfaqsojnë këto kompani ndaj klientëve. Roli i tyre kryesorë është 

të ofrojnë dhe të shesin politika të sigurimeve të kompanisë për të cilën punojnë. Një 

agjent sigurimesh merr një pagë të paguar nga një kompani sigurimesh dhe ai mund të 

marrë gjithashtu një komision ose bonus të bazuar në shitje. Shpesh, një agjent do të 

jetë i interesuar të shesë produkte shtesë nga e njëjta kompani (p.sh. t'ju shesë një 

politikë të sigurimit të jetës me afat të shkurtër në fillim dhe më vonë t'ju ofrojë 

sigurimin e aftësisë së kufizuar dhe / ose mbrojtje nga sëmundjet kritike). Agjentët 

kryesisht janë: nënpunës bankarë, këshilltarë profesionalë, kontabilistë, agjentë 

tregtarë, agjentë për shitjen e pasurive të patundshme etj (Gashi, 2015).  

Ekzistojnë dy lloje të agjentëve të sigurimit ( Baranoff, 2004). 

a) Agjent të pavarur - Këta agjentë punojnë në mënyrë të pavarur dhe ofrojnë një 

gamë të gjerë produktesh sigurimi nga kompani të ndryshme sigurimesh. Ata 

vlerësojnë nevojat e klientëve, krahasojnë politikat dhe ofrojnë këshilla 

objektive për të ndihmuar klientët të zgjedhin sigurimin më të përshtatshëm. 

b) Agjent të varur - Një agjent i varur është një agjent sigurimi që punon vetëm 

për një kompani sigurimesh. Ai paguhet nga ajo kompani, zakonisht me një 

kombinim të pagës dhe komisionit, plus përfitime. 

 

 

2.3.3. Siguruesit 

Një sigurues është përgjithësisht një kompani që premton të mbulojë humbjet tuaja 

financiare për shkak të ngjarjeve specifike, fatkeqe të listuara në politikën tuaj të sigurimit. 

Siguruesi do të paguajë një shumë si prim për premtimin e sigurimit. Primi vepron si një 

konsideratë në kontratën e sigurimit dhe e bën atë ligjërisht të detyrueshme 

(CANARAHSBCLIFE). 

Siguruesit bazojnë të ardhurat e tyre nga primet që marrin nga mbajtësit e policave, dhe 

këto para përdoren për të mbuluar dëmet e mundshme që mund të ndodhin. Nëse siguruesi 

ka marrë shumë prime, atëherë ka një potencial të madh për të përmbushur detyrimet e tyre 

financiare ndaj klientëve në rast të dëmit (Rejda & McNamara , 2017). 

Siguruesit janë përgjegjës për vlerësimin e rrezikut për siguruesin dhe ata përdorin të dhëna 

aktuale për të kryer këtë vlerësim. Shembuj të të dhënave që përdoren janë historiku i 

aksidenteve dhe dëmeve nga kontratat e mëparshme të sigurimit të automjeteve. Duke 

analizuar këto informacione, sipërmarrësi vendos nëse aplikacioni për sigurim miratohet 

ose refuzohet, dhe nëse kushtet e kontratës duhet të modifikohen (Rejda & McNamara , 

2017). 

Nëse blerësi ka pasur një historik të lartë të pretendimeve të sigurimit, sipërmarrësi mund 

të vendosë të refuzojë mbulimin e dëmit fizik ose të refuzojë aplikimin krejtësisht. Kjo 

ndodh sepse probabiliteti për të paguar një dëm është shumë i lartë në këtë rast. Siguruesit 

duhet të bëjnë këto vendime që të ruajnë qëndrueshmërinë financiare dhe të sigurojnë që 

ata mund të përmbushin obligimet e tyre ndaj të siguruarit (Rejda & McNamara , 2017). 

 

2.4. Marrëdhëniet juridike në mes të siguruesit dhe të siguruarit 

 

Marrëdhëniet juridike mes siguruesit dhe të siguruarit janë të rregulluara nëpërmjet 

kontratës së sigurimit. Kjo kontratë është një dokument ligjor që përcakton të drejtat dhe 

detyrimet e të dy palëve në kuadër të sigurimit të ofruar. Ajo mund të përmbajë 

informacione: kushtet e sigurimit, periudhen e sigurimit, Shumen e siguruar, premin, 

kushtet për pagesen e shpërblimit dhe kushtet për anulimin e kontratës. Është e rëndsishme 

që të siguruarit të lexojnë dhe të kuptojnë kushtet dhe kufizimet e politikës së sigurimit që 

blenë për të qenë të informuar për të drejtat dhe detyrimet e tyre në rast dëmesh ose 

pretendimesh (Noussia & Marano, 2020) 

Kontrata është e plotëfuqishme ne sigurimin e personave dhe pasurisë kur (Gashi, 2015): 

- Kontraktuesit e nënshkruajnë policën e sigurimit; 

- Oferta me shkrim për lidhjen e marrveshjes për sigurim nëse nuk është devijon nga 

kushtet në të cilat është nënshkruar; 

- Pajtimi për lidhjen e kontratës është lidhur joformalisht; 

- Kontrata hyn në fuqi me pagesën e premise; 

- Si ofruesi ashtu edhe kontraktuesi me kontratë i kanë të parapara të drejtat dhe 

obligimet. 

Nësë ndodhë një ngjarje e sigurar, të siguruarit kanë detyrim të njoftojnë siguruesin dhe të 

paraqesin dokumentacionin e nevojshëm për të promovuar humbjen ose dëmtimin, ndërsa 

siguruesi ka detyrim të analizojë pretendimet dhe të paguajë shpërblimin sipas kushteve të 

kontratës. Nëse ka mosmarrveshje ose debate rreth pretendimeve të shpërblimit, të dyja 

palët kanë të drejtë të përdorin rrugët ligjore për zgjedhjen e çështjes, si arbitrazhi ose 

gjykata (Loubergé, 2012). 

Në sigurime janë të shumta dokumentet që janë ta pranishme në bazë të të cilave dalin 

obligimet e caktuara juridike dhe ekonomike. Disa nga dokumentet më të rëndishme janë: 

(Gashi, 2015) 

• Polica e sigurimit; 

• Lista e mbulesës; 

• Çertifikata e sigurimit; 

• “Slip”-i dhe “Cover Note”. 

Polica e sigurimit është dokument i cili vërteton se është lidhur kontrata mbi sigurimin. 

Polica e sigurimit mund të mos jetë edhe kontratë nëse nuk është nënshkruar nga të dy palët 

kontraktuse, ajo mund të jetë kontratë vetëm nëse ështëë e nënshkruar nga të dy palët. 

(Gashi, 2015) 

Elementet kryesore të policës se sigurimit janë (Gashi, 2015): 

• Palët kontraktuse të sigurimit 

• Lëndën e sigurimit 

• Rrezikun e përfshirë më sigurim 

• Kohëzgjatjen e sigurimit dhe kohën e mbulesës 

• Premin osë kontributin 

• Datën e lëshimit të premisë 

• Nënshkrimin e palëve kontraktuese 

• Bonusin ose malusin. 

Lista e mbulimit. Në sigurimin e përditshëm ndodhë që palët, deri sat ë bëjnë kontratën 

dhe caktimin e kushteve mbi lidhjen e kontratës, sigurimi mund të vanohët. Në raste të tilla 

kompanitë e sigurimeve shpesh lëshojnë listën e mbulimit. Lista e mbulimit është 

dokument në të cilën regjistrohen pjesë qenësore të marrveshjes së sigurimit, e cila ka 

rëndësinë e vet deri në lëshimin e policës (Gashi, 2015). 

Listën e mbulimit rëndom e nënshkruan siguruesi, por mund të nënshkruaj edhe 

kontraktuesi. (Bakraçi, 2007) 

Nga lëshimi i listës së mbulimit më së shumti dobi kanë të dy palët, njëra anë i siguruari 

ka dëshmi mbi sigurimin, ndërsa shfrytëzuesi pranon primin në bazë të listës së mbuleesës. 

(Bakraçi, 2007) 

Çertifikata e sigurimit. Çertifikata e sigurimit në esencë është formë e shkurtëruar e 

policës së sigurimit. Ky dokument përmban të dhënat me themelore mbi kushtet të cilat 

bëhet sigurimi. Më së shpeshti ajo lëshohet në bazë të kontratës në fuqi mbi sigurimin, p.sh 

kontrata mbi mbulesën e hapur ose ç’regjistruese. Atë zakonishtë e lëshon siguruesi, por 

mund të lëshojë edhe ndërmjetësuesi (Bakraçi, 2007). 

“Slip”-i dhe “Cover Note”. “Slip”-i dhe “Cover Note” janë dokumente me shkrim që janë 

të përafërt me listën e mbulesës përkatësisht një lloj parakontrate mbi sigurimin dhe 

risigurimin. Këto dokumente më së shumti janë të pranishme në zbatimin e sigurimit në 

praktikën angleze (Bakraçi, 2007). 

 

2.5. Elementet e sigurimit, Rreziku, Premia dhe Dëmi 

 

Rreziku. Rreziku është një term shumë i përdorur nga kompanitë e sigurimit. Ai nënkupton 

mundësinë probabilitare të paraqitjes së një ngjarje të pakëndshme dhe padëshirueshme. 

Rreziku është mundësia që të dëmtohet, shkatërrohet, vidhen apo diçka e vlefshme cila 

është në pronësi të personit. Rreziku mund ta ketë kuptimin edhe të lëndimit të personit. 

Vlerësimi i rrezikut përfshinë përllogaritjen e probabilitetit të paraqitjes së ngjarjes së 

siguruar dhe përllogaritjen e efektit financiar i cili duhet mbuluar nga kompania e sigurimit 

(Vaughan & Vaughan, 2018). 

Në mënyrë që të bëjnë vlerësimin e rrezikut, kompanitë e sigurimit mbledhin informacione 

të detajuara mbi klientët e tyre, pronat dhe rreziqet potenciale që ata mund të përballen. 

Këto informacione përfshijnë historinë e sigurimeve, të dhënat demografike, vlerën e 

pronës së siguruar, kushtet e sigurisë dhe shumë të tjera. Bazuar në këto informacione, ata 

caktojnë një vlerë financiare për rrezikun dhe përcaktojnë kostot e primeve të sigurimit 

(Vaughan & Vaughan, 2018). 

Për shembull, nëse një pronë ka një rrezik të lartë të vjedhjes, kompania e sigurimit do të 

caktojë një vlerë financiare më të lartë për këtë rrezik dhe kjo do të rezultojë në kosto më 

të lartë të primeve të sigurimit. Në të njëjtën kohë, nëse një person ka një histori të shëndetit 

të dobët, kompania e sigurimit mund të caktojë një vlerë më të lartë për rrezikun e lëndimit 

të personit dhe kjo gjithashtu do të ndikojë në kostot e primeve të sigurimit (Vaughan & 

Vaughan, 2018). 

Premia. Premia e sigurimit si element çenësor i sigurimit është çmimi i rrezikut i cili në 

vete përmban çmimin kushtues të sigurimit, çmimin e shërbimeve të shtuar për shumë të 

caktuar të akumulimit. Premia e sigurimeve ka rëndësi të madhe për klientët sepse ajo 

siguron mbulimin e rasteve të dëmtimit apo rreziqet të tjera të sigurara. Në shumicën e 

rasteve, të pasuruarit e shpenzimeve për premi mund të ju ndihmojnë të ju shmangni kostot 

e paprituara që lidhen me ngjarjet e papritura (Bakraçi, 2007). 

 

Dëmi. Dëmshpërblimi është një formë gjithëpërfshirëse e kompensimit të sigurimit për 

dëmet ose humbjet. Në kuptimin ligjor, mund t'i referohet gjithashtu një përjashtimi nga 

përgjegjësia për dëmet. Siguruesi premton të plotësojë sërish palën e siguruar për çdo 

humbje të mbuluar në këmbim të primeve që paguan mbajtësi i policës. Këto politika 

zakonisht janë të dizajnuara për të mbrojtur profesionistët dhe pronarët e bizneseve kur 

zbulohet se janë fajtorë për një ngjarje specifike, siç është gjykimi i gabuar ose 

keqpërdorimi (Hayes). 

Për të vlerësuar dëmet kompanitë duhet të kenë njerzë që njohin mirë portofolin sigurues,që 

njohin mirë portofolin e rreziqeve,që njohin mirë llojet e kontratave dhe që dinë mirë 

leximin e kontratave (Gashi, 2015).  

III. ANALIZË E TREGUT TË SIGURIMEVE NË KOSOVË DHE 

SHQIPËRI 

 

3.1. Përbërja e tregut të sigurimeve në Kosovë 

 

Tregu i sigurimeve në Kosovë është një sektor me zhvillim të shpejtë në vitet e fundit. Kjo 

ndodh për shkak të rritjes së ndërgjegjësimit të qytetarëve për nevojën e sigurimeve, si dhe 

për ndikimin e procesit të integrimit evropian në tregun e sigurimeve në Kosovë. 

Përbërja e tregut të sigurimeve në Kosovë përfshin kompanitë e sigurimeve që ofrojnë 

produkte dhe shërbime të ndryshme për mbrojtjen financiare të individëve dhe bizneseve 

në rast të rreziqeve të ndryshme. Këto kompani ofrojnë sigurime të ndryshme si sigurime 

shoqërore, sigurime automobilistike, sigurime jetë, sigurime shëndetësore, sigurime të 

pronave, sigurime të biznesit, etj. 

Tregu i sigurimeve në Kosovë është relativisht i ri dhe është i shtrirë në tërë tërritorin 

përmes kompanive të sigurimeve, agjentëve dhe brokerëve, të cilët janë të licensuar nga 

BQK. Aktualisht, janë dymbëdhjetë kompani sigurimesh që operojnë në treg që ofrojnë një 

shumëllojshmëri produktesh:  

1. Kompania e Sigurimeve "Elsig" SH.A  

2. Kompania e Sigurimeve “Dukagjini” SH.A 

3. Kompania e Sigurimeve “Prisig” SH.A. 

4. Kompania e Sigurimeve “Scardian” J.S.C. 

5. Kompania e Sigurimeve “Sigal Uniqa Group Austria” SH.A. 

6. Kompania e Sigurimeve “Sigal Life Uniqa Group Austria” SH.A. 

7. Kompania e Sigurimeve “Eurosig” SH.A. 

8. Kompania e Sigurimeve të Përgjithshme “Siguria” SH.A. 

9. Kompania e Sigurimeve “Sigma Interalbanian Vienna Insurance Group” – Dega 

Kosovë 

10. Kompania e Sigurimeve “Sigkos” SH.A 

11. Kompania e Sigurimeve “Illyria” SH.A. 

12. Kompania për Sigurimin e Jetës “Illyria - Life” SH.A. 

Tabela 1. Kompanitë e sigurimeve në Kosovë 

Burimi: BQK 

 

Grafiku 1. Segmentimi i tregut në Kosovë 

Kompanitë e Sigurimeve Premia e Sigurimeve 

2022 (në euro) 

Pjesëmarrja në % 

Sigal UGA 16,493,301 12.30% 

Scardian 16,211,185 12.09% 

Illyria 16,135,087 12.03% 

Eurosig 14,817,311 11.05% 

Elsig 14,265,468 10.64% 

Sigma VIG 12,981,123 9.68% 

Prisig 11,665,518 8.70% 

Dukagjini 9,448,808 7.04% 

Siguria 9,335,691 6.96% 

Sigkos 6,402,146 4.77% 

Illyria Life 4,357,353 3.25% 

Sigal Kosova Life 2,019,983 1.51% 

Totali 134,132,974 100% 



 
 

18 
 

Gjatë vitit 2022 Kompania Sigal Uniqa Group Austria ka pasur pjesëmarrjen më të madhe 

në tregun e sigurimeve në Kosovë me gjithsej 12.30 %, ku shume e premive të sigurimeve 

te kjo kompani ka arritur në 16,493,301 €. Sigal Uniqa Group Austria gjatë vitit 2022 ka 

paguar gjithsej 29,181 dëme , ku shuma e dëmeve të paguara ka arritur në 7,827,909 €. 

Tregu i sigurimeve në Kosovë përbëhet gjithashtu edhe nga ndërmjetsuesit e licesnuar të 

sigurimeve. 

Me 30 prill 2020 bordi i BQK miratoi rregulloren për licensimin e ndërmjetsuasve në 

Sigurime duke u bazuar në nenin 35 paragrafin 1.1 të Ligjit nr.03/L-209 për BQK në pajtim 

me nenin 4 paragrafi 3, nenin 118 paragrafi 1, nenin 119 paragrafi 2 dhe nenin 120 paragrafi 

9 të Ligjit 05/L-045 për Sigurimet. 

Në bazë të kësaj Rregullore, caktohen kushtet dhe kriteret për licencimin e ndërmjetësuesve 

të sigurimeve nga BQK-ja. 

Në Republikën e Kosovës nga BQK janë të licensuar gjithsej 16 kompani ndërmjetsimi 

dhe trajtimit të dëmeve në sigurime dhe 13 brokerë të pavarur të sigurimeve. 

Tregu i sigurimeve në Kosovë përbëhet gjithashtu edhe nga Aktuarët. Në Republikën e 

Kosovës rregullorja për aktuarët e sigurimeve është miratuar me 31 mars 2016 nga Banka 

Qëndrore e Republikës së Kosovës duke u bazuar në nenin 35, paragrafi 1, nënparagrafi 

1.1 të Ligjit nr. 03/L-209 për Bankën Qëndrore të Republikës së Kosovës dhe nenin 4 

paragrafi 3 dhe nenin 72 të Ligjit 05/L-45 për sigurime. 

Rregullorja për aktuarët e sigurimeve përcakton kriteret dhe kushtet që duhen plotësuar për 

të qenë një aktuar i emëruar dhe i aprovuar i sigurimeve në Kosovë. Aktiviteti i një aktuari 

të sigurimeve mund të kryhet nga persona fizikë ose juridikë (si aktuarë individualë ose 

kompani aktuaristike) të aprovuar nga BQK. 

Në tregun e sigurimeve ne Kosove kemi gjithsej 10 aktuarë të licensuar. 

3.1.1. Rregullimi shtetëror i sigurimeve në Kosovë 

 

Në Kosovë, tregu i sigurimeve është regulluar nga Banka Qendrore e Republikës së 

Kosovës (BQK), i cili është organi përgjegjës për e kontrollin e aktivitetit të shoqërive të 

sigurimeve në vend. BQK ka për qëllim të sigurojë stabilitetin dhe zhvillimin e tregut të 

sigurimeve, duke garantuar sigurinë dhe mbrojtjen e interesave të konsumatorëve. 

Institucioni mbikëqyrës dhe rregullator, Banka Qendrore e Kosovës, miraton licencimin 

dhe mbikëqyrjen e kompanive të sigurimit në vend, bazuar në dy ligje (BQK): 

1. LIGJI NR.05/L-045 PËR SIGURIMET dhe 

2. LIGJI NR.04/L-018-PËR SIGURIMIN E DETYRUESHËM NGA 

AUTOPËRGJEGJËSIA 

Në mënyrë që industria e sigurimeve në Republikën e Kosovës të operojë në mënyrë të 

sigurt, të qëndrueshme dhe transparente, në mbrojtjen e të drejtave dhe interesave të 

policëmbajtësve, ligji Nr.05/L-045 për sigurimet përcakton parimët dhe rregullat themelore 

për licensimin, rregullimin, mbikqyrjen e siguruesve, risiguruesve, ndërmjetsuesve të 

sigurimeve dhe subjekteve tjera të parapara në këtë ligj 

Ligji NR.04/L-018 rregullon sigurimin e detyrushëm nga autopërgjegjësia për dëmet e 

shkaktuara ndaj palëve të treta. 

Rregulloret e tregut të sigurimeve në Kosovë janë (BQK): 

✓ Rregullore për menaxhimin e komisioneve dhe shpenzimeve operative të 

siguruesve 

✓ Rregullore për zbatimin e sistemit bonus-malus  

✓ Rregullore per Licencimin e Ndermjetesuesve ne Sigurime- 

✓ Rregullore për Licencimin e Siguruesve dhe degëve të Siguuresve të Jashtëm- 

✓ Rregullore për dënimet me gjobë për siguruesit, ndërmjetësuesit në sigurime dhe 

trajtuesit e dëmeve në sigurime 

✓ Rregullore për qeverisjen korporative të siguruesve 

✓ Rregullore për likuidimin e siguruesve 

✓ Rregullore për llogaritjen e kufirit minimal të aftësisë paguese, adekuatshmërisë së 

kapitalit dhe fondit garantues për siguruesit jo-jetë 

✓ Rregullore për licencimin e trajtuesve të dëmeve në sigurime 

✓ Rregullore për Financimin dhe Llogaritjen e Fondit të Kompensimit 

✓ Rregullore per mbikeqyrjen e konsoliduar të grupeve të siguruesve 

✓ Rregullore për hapjen dhe mbylljen brenda dhe jashtë Kosovës të degëve dhe 

subjekteve të varura të siguruesve - 

✓ Rregullore për lëshimin e certifikatave të licencimit apo regjistrimit të 

institucioneve financiare 

✓ Rregullore për procedurat e tribunalit të arbitrazhit 

✓ Rregullore për investimin e aseteve në mbulim të provizioneve teknike dhe 

matematike si dhe investimin e kapitalit themeltar të siguruesve 

✓ Rregulloren për përcaktimin e kritereve për vlerësmin e dëmeve jomateriale nga 

autopërgjegjësia 

✓ Rregullore për delegimin e funksioneve të siguruesve 

✓ Rregulloren për publikimin e informacionit nga siguruesit 

✓ Rregullore mbi raportimin e siguruesve në BQK 

✓ Rregullore për kontrollet e brendshme dhe auditimin e brendshëm të siguruesve 

✓ Rregulloren për auditimin e jashtëm të siguruesve, ndërmjetësuesve të sigurimeve, 

trajtuesve të dëmeve dhe Byrosë Kosovare të Sigurimit 

✓ Rregullore për Vlerësimin dhe mbajtjen e provizioneve teknike dhe matematike për 

siguruesit jetë dhe jojetë 

✓ Rregullore për aktuarët e sigurimeve 

✓ Rregullore për kërkesat e mbajtjes së rrezikut dhe mbulimit përmes risigurimit 

✓ Rregullore për Hapjen e zyrave përfaqesuese brenda Kosovës nga siguruesit e 

jashtëm 

✓ Rregullore për bashkimet dhe përvetsimet 

✓ Rregulloren për përcaktimin e strukturës së primit për sigurimin e detyrushëm nga 

autopërgjegjësia 

✓ Rregullore mbi depozitimin e aseteve si garancë, mjaftueshmëria e kapitalit, 

raportimi financiar, menaxhimin e riskut, investimeve dhe likuiditetin 

✓ Rregulloren për Licensimin e kompanive të sigurimeve dhe degëve të huaja 

✓ Rregullore mbi procedurat e trajtimit të kërkesave për kompensimin e demëve nga 

autopergjegjesia 

✓ Rregullore mbi Kushtet e përgjithshme të policës së sigurimit nga autopergjegjesia 

✓ Rregullore për Standardet e raportimit dhe të mbikëqyrjes së Byrosë Kosovare të 

Sigurimit 

Rregullat e tregut të sigurimeve në Kosovë (BQK): 

✓ Rregulli mbi Transaksionet me Palët e Afërta 

✓ Rregulli mbi Themelimin e një Forumi të Arbitrazhit për t’i Zgjedhur 

Kundërshtimet mbi Dëmet 

✓ Rregulli mbi Shitjen e Sigurimeve Përmes Internetit 

✓ Rregulli mbi Përshkrimin e Kërkesave Shtesë, që të Përfshihen në Letrën 

Angazhuese të Revizorit të Jashtëm 

✓ Rregulli mbi Aktivitetin që ka të bëj me Sigurime 

✓ Rregulli mbi Ndryshimin e Rregullit mbi Standardet e Kontabilitetit dhe Kërkesat 

për mbajtjen e shënimeve për Kompanitë e Sigurimit dhe Ndërmjetësuesit e 

Sigurimit 

✓ Rregulli mbi Kontrollin e Mbrendshëm 

✓ Rregullin mbi Burimin e Produkteve Financiare 

✓ Rregulla mbi ndryshimin e Rregullit për Sigurimin e Detyrueshëm të 

Autopërgjegjësisë 

Udhëzimet e tregut të sigurimeve në Kosovë (BQK): 

✓ Udhëzimi Nr.01/2014 Mbi kalkulimin dhe regjistrimin e “Kostove të Shtyra të 

Blerjes “në Pasqyrat Financiare 

✓ Udhëzimi për Mënyren e Lëshimit të Policave nga Sigurimi i Detyrueshëm i 

Autopërgjegjësisë për Mjetet Motorike që Regjistrohen për Herë të Parë në Kosovë 

✓ Udhëzimi Nr.02/2014 Mbi pagesën e primeve të sigurimit përmes sistemit banker 

✓ Udhëzim nr 03/2016 mbi procedurat e nderprerjes, anulimit dhe zëvendësimit të 

policës së sigurimit nga autopërgjegjësia si dhe kthimit të primit të sigurimit për 

këto rates 

✓ UDHËZIM nr. 01/2016 mbi ndarjen e rezervave dhe financimin e fondit të 

kompensimit të Byrosë Kosovare të Sigurimit 

✓ Udhëzim për klasat e sigurimit 

✓ Udhëzim për shitjen e produkteve të sigurimeve 

✓ Zbatimi i Procedurave mbi Mënyrën e Shitjes së Policave TPL Përmes Sistemit On-

Line. 

 

3.2. Përbërja e tregut të sigurimeve në Shqipëri 

 

Përbërja e tregut të sigurimeve në Shqipëri përfshin një numër të ndryshëm të kompanive 

të sigurimeve që ofrojnë shërbime të ndryshme për klientët. Aktualisht në Shqipëri 

operojnë 8 kompani sigurimesh jo-jetë dhe 4 kompani sigurimesh jetë. 

Kompanitë e sigurimit që ofrojnë produkte sigurimi janë: 

1. Kompania e Sigurimeve - INSIG” SH. A 

2. Kompania e Sigurimeve - “SIGMA INTERALBANIAN VIENNA INSURANCE 

GROUP” SH. A 

3. Kompania e Sigurimeve - “SIGAL UNIQA GROUP AUSTRIA” SH. A 

4. Kompania e Sigurimeve - “ATLANTIK- SHOQËRI SIGURIMESH” SH. A 

5. Kompania e Sigurimeve - “INTERESIG VIENA INSURANCE” SH. A 

6. Kompania e Sigurimeve - “ALBSIG” SH. A 

7. Kompania e Sigurimeve - “EUROSIG” SH. A 

8. Kompania e Sigurimeve - “ANSIG” SH. A 

9. Kompania e Sigurimeve - “INSIG JETË” SH. A 

10. Kompania e Sigurimeve - “SICRED” SH.A 

11. Kompania e Sigurimeve - “SIGAL LIFE, UNIQA GROUP AUSTRIA” SH. A 

12. Kompania e Sigurimeve - “ALBSIG JETË” SH. A 

Tabela 2. Kompanitë e sigurimeve në Shqipëri 

Kompanitë e sigurimeve Premia e sigurimeve 

2022 (në euro) 

Pjesëmarrja 

në % 

Sigal Uniqa Group Austria 49,473,462 24.61% 

Albsig 33,635,562 16.73% 

Eurosig 24,965,822 12.42% 

Sigma Interalbanian Vienna Insurance 

Group 

23,045,626 11.46% 

Intersig Vienna Insurance Group 17,338,465 8.63% 

Insig 13,083,652 6.51% 

Ansig 12,161,644 6.05% 

Atlantik 11,172,125 5.56% 

Sigal Life Uniqa Group Austria 7,385,477 3.67% 

Sicred 3,050,832 1.52% 

Albsig jeta 2,856,431 1.42% 

Insig jeta  2,854,428 1.42% 

Totali 201,023,526 100% 

   

Burimi: AFM 

 

Grafiku 2. Segmentimi i tregut në Shqipëri 

Gjatë vitit 2022 Kompania Sigal Uniqa Group Austria ka pasur pjesëmarrjen më të madhe 

në tregun e sigurimeve në Shqipëri me gjithsej 24.61 % ku shuma e premive të sigurimeve 

te kjo kompani ka arritur në 49,473,462 €. Sigal Uniqa Group Austria gjatë vitit 2022 ka 

paguar gjithsej 18,599 dëme, ku shuma e dëmeve të paguara ka arritur në 15,166,734 €. 

Në tregun e sigurimeve në Shqiperi kemi nje numer shumë me të madhe të agjentëve dhe 

brokerëve se sa në Republikën e Kosoves. 

Agjentet dhe Brokerët ns Shqipëri ndahen në këto lloje: 

✓ Shoqëri Agjentësh  - (Në këtë klasë bënë pjesë vetëm 1 shoqëri agjentësh e cila nuk 

ka afat të përfundimit të licensës) 

✓ Banka Agjentësh - (Në këtë klas janë të licensuara gjithsej 4 banka te cilat nuk kana 

afat të përfundimit të licensës)  

✓ Subjekte tjera Agjentëve - (Në këtë klasë janë të regjistruar 10 subjekte tjera te 

agjenteve të cilët nuk kanë afat te përfundimit të licensës) 

✓ Agjent individ - (Në këtë klasë janë të licensuar gjithsej 954 agjentë të cilët nuk 

kanë afatë të përfundimit të licensës). 

✓ Shoqëri brokerimi - (Në këtë klasë janë të licensuara gjithsej 12 shoqëri brokerimi). 

✓ Banka broker - (Në këtë klasë janë të licensuara gjithsej 5 banka). 

✓ Broker fizik i regjistruar - (Në Republikën e Shqiprisë janë të licensuar 3 broker 

fizik të cilët nuk kanë afat të mbarimit të licenses). 

✓ Broker individ - (Në këtë klasë janë të licensuar gjithsej 53 persona të cilët nuka 

kanë afatë të mbarimit të licensës). 

Në tregun e sigurimeve në Shqipëri bëjne pjesë edhe vlersuesit e dëmve. Vlerësuesit e 

dëmeve në Shqipëri janë persona fizikë ose juridikë të licencuar nga Autoriteti i 

Mbikëqyrjes Financiare (AMF). Këta vlersues mund të kryejnë veprimtarinë e tyre si 

punonjës të një shoqërie sigurimi, ose si vlersues të pavarur. Roli i tyre është të vlerësojnë 

dhe të kalkulojnë vlerën e dëmit në rastet kur ndodhin ngjarje të mbuluara nga polica e 

sigurimit. Ata zhvillojnë një analizë objektive dhe pavarëse për të përcaktuar vlerën e dëmit 

dhe për të siguruar që pagesat e sigurimit të jenë të drejta dhe të përputhshme me rregulloret 

dhe kontratat e sigurimit. 

 Në Republikën e Shqiprisë janë të regjistruar gjithsej 54 vlersuesësh dëmesh, ku 28 prej 

tyre janë të pavarur dhe 26 janë të punësuar për ndonjë shoqëri sigurimi. Licensa e këtyre 

vlersuesëve te dëmeve vlenë 5 vjetë. 

Në tregun e sigurimeve në Shqipëri bënë pjesë edhe aktuari i autorizuar. Aktuari i 

Autorizuar është përgjegjës për llogaritjen e provigjioneve të sigurimeve në përputhje me 

legjislacionin në fuqi, llogaritjen e marzhit të aftësisë paguese dhe strategjisë së investimit 

të shoqërisë, jep kontributin në përgatitjen e drafteve të kushteve dhe termave të policave 

të sigurimit në shoqëritë e sigurimit, llogaritjen e primeve dhe përfitimeve, hartimin e 

politikës së risigurimeve të shoqërisë, jep kontributin në hartimin dhe nënshkrimin e planit 

të biznesit për aplikimin për licencë, për një shoqëri të re, apo në planin e rifinancimit për 

një shoqëri që nuk përmbush kërkesat ligjore të aftësisë paguese, kryerjen e testeve të 

gjendjes financiare të shoqërisë, etj. Aktuari i Autorizuar licencohet nga AMF pas 

përmbushjes së kritereve të përcaktuara në ligj. 

Aktualisht në Shqipëri janë 12 aktuarë të autorizuar, të cilët kanë afat të licensës 3 vjet. 

 

3.2.1. Rregullimi shtetëror i sigurimeve në Shqipëri 

 

Në Shqipëri, tregu i sigurimeve është regulluar nga Autoriteti i Mbikqyrjes Financiare 

(AMF), i cili është organi përgjegjës për e kontrollin e aktivitetit të shoqërive të sigurimeve 

në vend. AMF ka për qëllim të sigurojë stabilitetin dhe zhvillimin e tregut të sigurimeve, 

duke garantuar sigurinë dhe mbrojtjen e interesave të konsumatorëve. 

Rregullimi shtetëror i sigurimeve në Shqipëri rregullohet nga këto ligje dhe nga këto akte 

nënligjore siç janë rregulloret dhe udhëzimet (AMF): 

✓ Ligji nr. 32/2021, datë 16.03.2021 “Për sigurimin e detyrueshëm në sektorin e 

transportit”  

✓ Ligji nr. 52, datë 22.05.2014 "Për veprimtarinë e sigurimit dhe risigurimit" 

✓ Rregullore nr. 191 “Mbi administrimin e Fondit të Kompensimit” 

✓ Rregullore nr. 190 “Mbi administrimin e fondit të garancisë dhe rregullat e trajtimit 

të dëmeve të kartonit jeshil” 

✓ Rregullore nr. 189 “Për komisionet e ndërmjetësimit” 

✓ Rregullore nr. 159 “Për regjistrin elektronik online të shitjeve” 

✓ Rregullore nr. 126 “Për llogaritjen e fondit të kompensimit si dhe rastet e prekjes, 

të ndërhyrjes dhe rivendosjes së vlerës minimale të fondit të kompensimit” 

✓ Rregullore nr. 125 “Për përcaktimin e rregullave dhe metodologjisë së llogaritjes 

së dëmshpërblimit që mbulohet nga kontrata e sigurimit të detyrueshëm në sektorin 

e transportit” 

✓ Rregullore nr. 105 “Për regjistrin elektronik të dëmeve të Byrosë Shqiptare të 

Sigurimit” 

✓ Rregullore nr. 104 “Për standardet e raportimit dhe të mbikëqyrjes së Byrosë 

Shqiptare të Sigurimit” 

✓ Rregullore nr. 103 “Për mënyrën e administrimit dhe pagesave të dëmeve Fond 

Kompensimi me datë aksidenti përpara hyrjes në fuqi të Ligjit nr. 32/2021” 

✓ Rregullore nr. 249 “Për Regjistrin Elektronik të Dëmeve të Sigurimeve të 

Detyrueshme Motorike” 

✓ Rregullore nr. 37 “Mbi rinovimin e licencës së Aktuarit të Autorizuar” 

✓ Rregullore nr. 56 “Mbi formën dhe përmbajtjen e detajuar të informimit të 

kreditorëve të njohur të shoqërisë së sigurimit” 

✓ Rregullore nr. 86 "Mbi administrimin e fondit të garancisë së shoqërisë së sigurimit 

dhe rastet e ndërhyrje” 

✓ Rregullore nr. 85 "Mbi licencimin dhe ushtrimin e veprimtarisë së vlerësuesit të 

dëmeve në sigurime" 

✓ Rregullore nr. 57, datë 26.05.2017 "Mbi llogaritjen e Mbajtjes Neto të Mbulimit 

Maksimal Agregat të rreziqeve që rrjedhin nga kontratat e sigurimit" 

✓ Rregullore nr. 56, datë 26.05.2017 "Për transferimin e portofolit të sigurimit në 

lidhje me vendet anëtare" 

✓ Rregullore Nr. 55 "Mbi mbikëqyrjen e grupit të sigurimit" 

✓ Rregullore nr. 54 "Mbi likuidimin e detyrueshëm të degës së shoqërisë së sigurimit, 

të një vendi të huaj dhe një vendi anëtar të BE-së" 

✓ Rregullore nr. 200 "Për aktivet në mbulim të provigjoneve matematike dhe llojet e 

investimeve të lejuara të këtyre aktiveve" 

✓ Rregullore nr. 187 “Mbi bazat dhe metodat e llogaritjes së provigjoneve 

matematike, mënyrat e mbajtjes së provigjoneve matematike dhe kriteret e 

procedurat e miratimit të tyre” 

✓ Rregullore nr. 87 “Mbi elementët e zbritshëm në llogaritjen e kapitalit të shoqërive 

të sigurimit” 

✓ Rregullore nr. 76 "Mbi kategoritë e investimeve të lejuara, kufizimet që zbatohen 

dhe përdorimin e instrumenteve financiare derivative" 

✓ Rregullore nr. 56 "Mbi administrimin e likuiditetit nga shoqëritë e sigurimit dhe 

risigurimit" 

✓ Rregullore nr. 40 "Mbi formën, përmbajtjen dhe rregullat për mbajtjen e regjistrave 

të ndërmjetësve në sigurime" 

✓ Rregullore nr. 38 "Për përmbajtjen, mënyrën, afatet e raportimit dhe njoftimit 

periodik në AMF nga shoqëritë e sigurimit" 

✓ Rregullore nr. 9 "Mbi bazat dhe metodat e llogaritjes, mënyrat e mbajtjes së 

provigjoneve teknike, si dhe kriteret dhe procedurat e miratimit të tyre nga 

Autoriteti" 

✓ Rregullore nr. 2 "Për formën, afatet dhe përmbajtjen e pasqyrave financiare, 

raporteve statistikore dhe raportimeve të tjera të ndërmjetësve në sigurime dhe 

risigurime" 

✓ Rregullore nr. 1 “Për procedurat dhe mënyrën e depozitimit të informacionit dhe 

dokumentacionit në lidhje me burimin e kapitalit për aksionarët e shoqërisë së 

sigurimit” 

✓ Rregullore nr. 138 "Për miratimin ose refuzimin e ndryshimeve thelbësore të statutit 

të shoqërisë së sigurimit” 

✓ Rregullore nr. 137 "Mbi procedurën, afatet dhe dokumentacionin e 

nevojshëm/shtesë për miratimin e emërimit dhe riemërimit të anëtarit të këshillit të 

administrimit/mbikëqyrës, administratorit/anëtarit të bordit të drejtorëve të 

shoqërisë së sigurimit" 

✓ Rregullore nr. 120 "Mbi kriteret, rregullat dhe procedurat për delegimin e disa 

funksioneve nga shoqëritë e sigurimit" 

✓ Rregullore nr. 111, datë 26.10.2015 "Për Metodën e llogaritjes së kufirit minimal 

të aftësisë paguese të shoqërisë së sigurimit, që ushtron veprimtari në klasat e jetës 

dhe jo jetës" 

✓ Rregullore nr. 110 "Për përmbajtjen e raportit vjetor që publikohet nga shoqëritë e 

sigurimit dhe risigurimit" 

✓ Rregullore nr. 85/1 "Për kriteret e risigurimit" 

✓ Rregullore nr. 79 "Për miratimin/licencimin e personave për të ushtruar 

veprimtarinë e agjentit në sigurime, si dhe rastet e mospranimit të regjistrimit të tij 

dhe refuzimit të licencës" 

✓ Rregullore nr. 48 "Për kriteret, procedurat dhe afatet e licencimit si dhe rastet e 

refuzimit të licencës për të ushtruar veprimtari brokerimi në sigurime" 

✓ Rregullore nr. 38 "Për formatin e detajuar, minimumin e objektit dhe të përmbajtjes 

së raportit të auditimit, të shoqërisë së sigurimit" 

✓ Rregullore nr. 37 "Për përcaktimin e kritereve dhe kërkesave për përzgjedhjen e 

shoqërisë audituese për shoqërinë e sigurimit" 

✓ Rregullore nr. 36 "Për informimin e të siguruarit apo personave të tjerë të interesuar 

për sa u përket zhvilllimeve dhe ndryshimeve ligjore në sektorin e sigurimeve" 

✓ Rregullore nr. 35 "Për procedurat dhe shqyrtimin e ankesave" 

✓ Rregullore nr. 34 "Për raportimin e detyruar dhe periodik të shoqërive të sigurimit 

dhe risigurimit" 

✓ Rregullore nr. 20 "Për procedurat e ndalimit ose kufizimit të përdorimit të lirë të 

aktiveve të shoqërisë së sigurimit" 

✓ Rregullore nr. 19 "Për aktivet në mbulim të provigjoneve teknike dhe llojet e 

investimeve të lejuara të këtyre aktiveve" 

✓ Rregullore nr. 18 "Për rregullat e organizimit të sistemit të administrimit të rrezikut 

në shoqërinë e sigurimit" 

✓ Rregullore nr. 154 “Për njoftimin, korrigjimin apo ndalimin e informacionit 

promocional” 

✓ Rregullore nr. 153 “Për veprimtarinë e Njësisë së Auditimit të Brendshëm dhe 

Komitetit të Auditimit në shoqërinë e sigurimit” 

✓ Rregullore nr. 135 "Për procedurat dhe parimet minimale në lidhje me sistemin e  

kontrollit të brendshëm dhe aspekte të tjera të sistemit të informimit të shoqërisë së 

sigurimit" 

✓ Rregullore nr. 109 "Për kushtet dhe procedurat e bashkimit ose ndarjes së shoqërisë 

së sigurimit" 

✓ Rregullore nr. 18 "Për përcaktimin e rregullave për pagesën nga rezerva monetare 

të dëmeve që mbulohen nga kontratat e sigurimit të detyrueshëm motorik në 

sektorin e transportit" 

✓ Rregullore nr. 110 "Për përcaktimin e nivelit të provigjoneve teknike të sigurimit 

të detyrueshëm në sektorin e transportit" 

✓ Rregullore nr. 26 “Mbi funksionimin e sistemit të raportimit AMF In-Reg” 

✓ Rregullore nr. 53 "Për trajtimin e dëmeve që mbulohen nga kontrata e sigurimit të 

detyrueshëm në sektorin e transportit" 

✓ Udhëzim “Mbi raportimin e shoqërive të sigurimit për zbatimin e SNRF 17 

“Kontratat e sigurimit” 

✓ Udhëzim nr. 250 “Mbi mbikëqyrjen e grupit të sigurimit” 

✓ Udhëzim nr. 6 "Mbi administrimin e mirë të dëmeve në sigurime" 

✓ Udhëzim nr. 11 "Mbi rregullat e publikimit të të dhënave të shoqërive të sigurimit, 

shoqërive të brokerimit në kuadrin e transparencës ndaj publikut dhe mbrojtjes 

konsumatore". 

3.3. Llojet e produkteve dhe shërbimeve që i ofrojnë kompanitë e sigurimeve në 

Kosovë dhe Shqipëri 

 

Tregu i sigurimeve në Kosovë dhe Shqipëri është në rritje të vazhdueshme në vitet e fundit. 

Sigurimet janë një industri e rëndësishme në të dy vendet, duke ofruar mbrojtje financiare 

për individët, bizneset dhe pronat. Tregu i sigurimeve në Kosovë dhe Shqipëri ofron një 

gamë të gjerë të produkteve sigurimi. Megjithatë, ka dallime të caktuara midis tyre. Disa 

dallime kryesore mund të jenë: 

1. Produktet e sigurimit në dy vendet mund të kenë dallime në aspektin e llojit të 

sigurimit dhe kushteve të ofruara. Për shembull, polica e sigurimit të automjetit në 

Kosovë mund të ketë kushte të ndryshme nga ajo në Shqipëri. 

2. Kriteret e pranueshmërisë për të siguruar një produkt sigurimi mund të ndryshojnë 

midis Kosovës dhe Shqipërisë. Kompanitë e sigurimeve mund të aplikojnë kritere 

të ndryshme për vlerësimin e rrezikut dhe caktimin e premive. 

Tabela 3.  Produktet dhe shërbimet e ofruar nga kompanitë e sigurimeve në Kosovë dhe 

Shqipëri. 

 

Burimi: Autori 

Siguruesit në Kosovë dhe Shqipëri ofrojnë produkte të ndryshme të sigurimeve, të tilla si 

sigurimi i makinave, sigurimi i shëndetit dhe aksidenteve, sigurimi i pasurisë, sigurimi i 

përgjegjësisë, sigurimi i jetës etj. Kompanitë e sigurimeve në Shqipëri ofrojnë produkte 

më të specializuara dhe më të avancuara se ato në Kosovë. Por në tregun e sigurimeve ne 

Kosovë, kompanitë e sigurimeve për dallim nga kompanitë e sigurimeve në Shqipëri nuk i 

ofrojnë këto produkte:  

1. Sigurimi i Agro-Kulturës 

2. Sigurime të Mjeteve Lundruese dhe Ajrore 

Sigurimi i Agro-Kulturës është shumë i nevojshëm në tregun e sigurimeve në Kosovë, për 

arsye se sigurimi i agrokulturës ndihmon fermerët në rast të dëmtimeve të kultivimeve nga 

faktorë si thatësira, reshjet e mëdha, era e fortë, breshëri, infeksione bimore, insekte, 

sëmundje bimore, etj. Ky sigurim i jep fermerit siguri financiare dhe ndihmon në mbrojtjen 

e investimeve të bëra në prodhimin e ushqimit.  

Njëra ndër arsyet kryesore pse sigurimi i mjeteve lundruse në Kosovë nuk ofrohet nga 

kompanitë e sigurimeve është se Kosova nuk ka dalje në det. Ndërsa sa i përket sigurimit 

të mjeteve Ajrore, 2 nga arsyet kryesore pse ky shërbim nuk ofrohet nga kompanitë e 

sigurimeve në Kosovë janë:  

1. Rreziku dhe Kosto - Mjetet ajrore janë të shtrenjta dhe të rrezikshme për të siguruar. 

Dëmet në mjete ajrore mund të jenë të kushtueshme dhe shpeshherë të pamundura 

për tu parashikuar me saktësi. Kjo bën që sigurimet për to të jenë shumë të shtrenjta 

për kompanitë e sigurimeve ose mund t'i nënshtrohen kufizimeve të mëdha. 

2. Mungesa e Kërkesës: Në vende ku ka një numër të ulët të pronarëve të mjeteve 

ajrore ose ku kërkesa për këtë lloj sigurimi është e ulët, kompanitë e sigurimeve 

mund të vendosin të mos ofrojnë këtë produkt. 

Aktivitetet e tregut të sigurimeve jetë në Kosovë dhe Shqipëri që nga viti 2017 deri 

në vitin 2023 

Tabela 4. Aktiviteti i numrit të policave dhe primit bruto për sigurimin jetë 

Burimi: BQK, AFM 

Tabela 5. Numri i dëmeve ta paguara dhe dëmet e paguara bruto për sigurimin jetë 

  Kosovë Shqipëri  

Periudha Numri i 

dëmeve te 

paguara 

Dëmet e 

paguara bruto 

(€) 

Numri i 

dëmeve te 

paguara 

Dëmet e 

paguara bruto 

(€) 

2017 388 746,067 1,564 2,526,106 

2018 286 533,684 1,780 2,212,881 

2019 282 698,549 2,193 1,966,431 

2020 341 923,804 1,867 2,464,878 

2021 392 1,111,970 2,239 3,243,087 

2022 494 1,148,909 2,805 2,797,608 

Burimi: BQK, AFM 

 

Grafiku 3.  Numri i policave jetë, Kosovë dhe Shqipëri 

policave 

premive (€) 

2017 5,559 2,528,177 - 148,946 11,537,111 - 

2018 9,013 2,951,033 16.72% 132,281 10,941,002 (-5.16 %) 

2019 13,692 3,455,284 17.08% 112,777 11,647,379 6.45% 

2020 16,043 3,575,739 3.48% 89,689 11,163,627 (-4.15 %) 

2021 31,166 4,849,325 35.61% 105,646 13,702,187 22 % 

2022 33,659 6,377,336 31.50% 124,694 16,147,168 17.84 % 

Grafiku 4.  Shuma e premive jetë, Kosovë dhe Shqipëri 

Gjatë periudhës 2017 – 2023 tregu i sigurimeve jetë në Kosovë ka pasur nje trend të një 

rritje të vazhdueshme. Disa nga shërbimet më të shitura të sigurimit jetë gjatë kësaj 

periudhe janë: sigurimi i jetës së debitorit, sigurimi i jëtës së kombinuar, sigurimi i jëtës në 

grup, sigurimi i jetës në kursim, sigurimi i jëtës së studentit. 

Viti i cili ka pasur rritjen me të vogël ka qënë viti 2020, me vetëm 3.48 % rritje në krahasim 

me vitin 2019. Gjatë këti viti në tregun e sigurimeve jëtë për herë të parë është ofruar 

shërbimi: sigurimi i jetës së studentit, ku primi i shkruar bruto nga ky shërbim ka arritur në 

71,990 €. 

Ndërsa viti i cili ka pasur rritjen më të madhe ka qenë viti 2021, ku ka pasur një rritje prej 

35.61 % në krahasim me vitin 2020. Shërbimi i cili ka pasur rritjen më të madhe gjatë këtij 

viti ka qenë:  sigurimi i jetës së debitorit, me një rritje prej 93.60 %, ku primi i shkruar 

bruto i këtij produkti ka arritur në 1,620,332 €. Rritje të madhe gjatë këtij viti ka pasur edhe 

shërbimi: sigurimi i jëtës në grup, më një rritje prej 75.31 % ku primi i shkruar bruto ka 

arritur 359,627 €. 

Gjatë vitit 2022 tregu i sigurimeve jetë në Kosovë ka pasur një rritje prej 31.50 % në 

krahasim me vitin 2021. Volumi i premive bruto është rritur për 1,528,011 € më shumë në 

krahasim me vitin e kaluar, duke arritur shumën totale prej 6,377,336 €. Numri i policave 

të sigurimit jetë ne vitinin 2022 arriti në 33,659, krahasuar me periudhen e njejtë të vitit 

2021, në vitin 2022 ka pasur nje rritje prej 2,493 policave. Numri i dëmeve bruto të 

sigurimit jetë për vitin 2022 ka arritur në shumën 1,148,909 ku janë paguar gjithsej 494 

dëme. 

Në krahasim me tregun e sigurimeve jetë në Kosovë, tregu i sigurimeve jetë në Shqipëri 

ka qenë shumë më i zhvilluar. 

Shërbimet më të shitura në tregun e sigurimeve jetë në Shqipëri janë: sigurimi i jetës së 

debitorit, sigurimi i jetës së kombinuar, sigurimi i jetës dhe shëndetit në udhëtim, sigurimi 

i jetës në grup, sigurimi i jetës së nxënësit dhe studentit, sigurimi i jetës në kursim. 

Por për dallim nga tregu i sigurimeve në Kosovë, në tregun e sigurimeve në Shqipëri ka 

pasur edhe trend negativ. 

Viti 2018 ka qene viti i cili ka pasur trendin më të madhë negativ, me një ulje prej 5.16 %, 

ku premia e shkurar bruto gjatë këtij viti ka arritur në 10,941,002 €. Gjatë këtij viti ka pasur 

një ulje të madhë të policave të sigurimit të jetës në grup me një rrënje prej 51.36 % dhe 

sigurimi i jetës dhe shëndetit me 45.65 %. 

Gjatë vitit 2020 tregu i sigurimeve ka pësuar një rrënje një prej 4.15 %, ku primi i shkruar 

bruto gjatë këtij viti ka arritur në 11,163,627 €. Gjatë këtij viti shërbimi që ka pasur trendin 

më të madhë negativ ka qenë: sigurimi i jetës në udhëtim me një ulje prej 69.59 %. 

Ndërsa viti i cili ka pasur rritjen më të madhe ka qenë viti 2021, ku ka pasur një rritje prej 

22 %, ku premia e shkruar bruto ka arritur në 13,702,187 €. Shërbimi i cili ka pasur rritjen 

më të madhe gjatë këtij viti ka qenë: sigurimi i jetës në grup me 36.88 %, ku primi bruto i 

këtij produkti ka arritu në 993,179 €. Sigurimi i jetës së debitorit ka qenë shërbimi i cili ka 

pasur numrin më të madhë të policave të lidhurar, ku numri i policave të lidhura gjatë këtij 

viti për këtë produkt ka arritur në 72,880 dhe primi i shkruar bruto ka arritur në 9,356,017 

€. 

Gjatë vitit 2022 tregu i sigurimeve jetë në Shqipëri ka pasur rritje prej 17.84 % në krahasim 

me vitin 2021. Vëllimi i primeve të shkruara bruto është rritur në 2,444,981 € duke kapur 

shumën 16,147,168 €. Numri i policave të sigurimit jetë ne vitinin 2022 arriti në 124,694, 

krahasuar me periudhen e njejtë të vitit 2021, në vitin 2022 ka pasur nje rritje prej 19,048 

policave. Numri i dëmeve të paguara të sigurimit jetë për vitin 2022 ka arritur në shumën 

2,797,608 €, ku janë paguar gjithsej 2805 dëme. 

Aktivitetet e tregut të sigurimeve jo jetë në Kosovë dhe Shqipëri që nga viti 2017 

deri në vitin 2023 

Tabela 6. Aktiviteti i numrit të policave dhe primit bruto për sigurimin jo jetë 

Burimi: BQK, AFM 

Tabela 7. Numri i dëmeve ta paguara dhe dëmet e paguara bruto për sigurimin jo jetë 

Periudha  Kosovë Shqipëri  

 Numri i dëmeve 

te paguara 

Dëmet e 

paguara bruto 

(€) 

Numri i 

dëmeve te 

paguara 

Dëmet e paguara 

bruto (€) 

2017 139,796 42,845,505  42,417 43,444,646 

2018 139,356 43,579,050 41,940 54,915960 

2019 137,096 50,626,829 46,778 53,344,282 

2020 125,775 48,135,390 46,314 66,426,267 

2021 150,492 59,912,471 50,541 58,035,166 

2022 171,001 63,156,576 55,705 59,853,286 

Burimi: BQK, AFM 

 

Grafiku 5.  Numri i policave jo jetë, Kosovë dhe Shqipëri 

Periudha Numri 

policave 

Shuma e 

premive (€) 

Rritja 

në % 

Numri 

policave 

Shuma e 

premive (€) 

Rritja 

në % 

2017 1,023,369 84,919,344 - 1,087,277 142,828,504 - 

2018 1,073,722 90,523,914 6.59% 1,176,826 150,653,204 5.47 % 

2019 1,196,837 97,999,080 8.25% 1,237,276 156,513,533 3.89 % 

2020 824,209 98,110,459 0.11% 866,748 147,855,079 (-5.53%) 

2021 1,146,222 112,538,934 14.70% 1,067,850 170,625,839 15.40 % 

2022 1,319,106 127,720,528 13.49% 1,200,511 184,876,358    8.19 % 

Grafiku 6.  Shuma e premive jo jetë, Kosovë dhe Shqipëri 

Gjatë periudhës 2017-2023 tregu i sigurimeve jo jetë në Kosovë ka pasur një rritje të 

vazhdueshme. Shërbimet më të kërkuara gjatë këtyre viteve kanë qenë: sigurimi i 

përgjegjësisë motorike ndaj palëve të treta, sigurimi i sëmundjeve, sigurimi i mjeteve 

tokësore, sigurimi i garancive, sigruimi nga zjarri dhe nga forcat e natyrës, sigurimi i 

përgjegjësisë civile të përgjithëshme, sigurimi i aksidenteve etj. 

Gjatë vitit 2020 edhe pse ka pasur një rrënje të numrit të kontratave të lidhura, primi i 

shkruar bruto ka pasur një rritje të vogël prej 0.11 %, ku shuma e arritur gjatë këtij viti ka 

qenë 98,110,459 €. 

Viti 2021, ka qenë viti me trendin më pozitiv, me një rritje prej 14.70 %, ku primi i shkruar 

bruto ka arritur në shumën 112,538,934 €. Gjatë këtij viti shërbimi i cili ka pasur rritjen më 

të madhe ka qenë: sigurimi i sëmundjeve me një rritje prej 30.38 %, ku primi i shkruar 

bruto arrin shumën 20,481,700 €. Ky shërbim ka pasur numrin më të madh të dëmeve të 

paguara gjatë vitit 2021, me gjithsej 116,690 dëmë të pagura. Ndërsa sherbimi i sigurimit 

i përgjegjësisë ndaj palëve të treta ka qenë shërbimi me numrin më të madh të policave të 

lidhura, me gjithsejt 932,136 polica të lidhura, ku primi i shkruar bruto arrin në 70,278,307 

€.  

Gjatë vitit 2022 tregu i sigurimeve jo jetë në Kosovë ka pasur një rritje prej 13.49 % në 

krahasim me vitin 2021. Volumi i premive bruto është rritur për 1,528,011 € më shumë në 

krahasim me vitin e kaluar, duke arritur shumën totale prej 127,720,528 €. Numri i policave 

të sigurimit jo jetë ne vitin 2022 arriti në 1,319,106, krahasuar me periudhen e njejtë të vitit 

2021, në vitin 2022 ka pasur nje rritje prej 172,884 policave. Numri i dëmeve bruto të 

sigurimit jo jetë për vitin 2022 ka arritur në shumën 63,156,576 ku janë paguar gjithsej 

171,001dëme. 

Për dallim nga tregu i sigurimeve jo jetë në Kosovë, vlera bruto e primeve të mbledhura në 

tregun e sigurimeve jo jetë në Shqipëri është më e lartë, ndërsa numri i policave është më 

i ultë se në Kosovë. 

Shërbimet më të kërkuara gjatë këtyre viteve në tregun e sigurime në Shqipëri kanë qenë: 

sigurimi i përgjegjësisë ndaj palëve të treta, sigurimi nga zjarri dhe forcat e natyrës, 

sigurimi i mjeteve tokësore, sigurimi i përgjegjësisë civile të përgjithshme, sigurimi i 

sëmundjeve, sigurimi i dëmeve tjera në pronë, sigurimi i aksidenteve, sigurimi i garancive 

etj. 

Gjatë vitit 2020 ka pasur një trend negativ, me një rrënje prej 5.53 % në krahasim me vitin 

2019, ku primi i shkruar bruto gjatë vitit 2020 ka arritur në 147,855,079 €. Gjatë këtij viti 

ka pasur edhe një rrënje prej 29.95 % të policave të sigurimit, ku numri i policave të 

sigurimit gjatë këtij viti ka arritur në numrin 866,748. Në vitin 2020, kompanitë e 

sigurimeve kanë paguar shumën më të madhë të dëmeve të paguara, ku shuma e dëmeve 

të paguara ka arritur në 66,426,267 €.  

Ndërsa viti 2021 ka qenë viti i cili ka pasur rritje më të madhe me 15.40 %, ku shuma primit 

të shkruar bruto ka arritur në 170,625,839 €. Sigurimi i përgjegjësisë motorike ndaj palëve 

të treta ka pasur shumën më të madhe të primit të shkruar bruto, ku shuma e arritur ka qenë 

113,795,688 € 

Gajtë vitit 2022 tregu i sigurimeve jo jetë në Shqipëri ka pasur rritje prej 8.19 % në 

krahasim me vitin 2021.Vëllimi i primeve të shkruara bruto është rritur në 14,250,519 € 

duke kapur shumën 184,876,358 €. Numri i policave të sigurimit jo jetë ne vitin 2022 arriti 

në 1,200,511, krahasuar me periudhen e njejtë të vitit 2021, në vitin 2022 ka pasur nje rritje 

prej 132,661 policave. Numri i dëmeve të paguara të sigurimit jetë për vitin 2022 ka arritur 

në shumën 59,853,286 €, ku janë paguar gjithsej 55,705 dëme. 

IV. KONKLUZIONE DHE REKOMANDIME 

 

Ky punim diplome ka pasur për qëllim të analizoj tregun e sigurimeve në Kosovë dhe 

Shqipëri. Tregu i sigurimeve në Kosovë dhe Shqipëri është në zhvillim të vazhdueshëm në 

vitet e fundit. Sigurimet janë një sektor i rëndësishëm për të garantuar mbrojtjen financiare 

të individëve, bizneseve dhe pronarëve të pasurive në rast të ngjarjeve të papritura. Në 

Kosovë, tregu i sigurimeve është relativisht i ri dhe po përjeton rritje të shpejtë. Megjithatë, 

ndikimi i konkurrencës dhe kushtet e siguracionit të larta kanë qenë sfidat kryesore për 

tregun e sigurimeve në Kosovë. Në Shqipëri, tregu i sigurimeve ka një histori më të gjatë, 

por po përballet me sfida të ngjashme si në Kosovë. 

 Është e rëndësishme të theksohet se çdo vend ka rregullatorin e vet të sigurimeve që 

monitoron dhe kontrollon veprimtarinë e kompanive të sigurimeve për të siguruar që 

klientët të kenë një mbrojtje të duhur dhe kushte të favorshme. Ndikimi i tregjeve të 

sigurimeve në ekonominë e Kosovës dhe Shqipërisë është i rëndësishëm, pasi ofrojnë siguri 

financiare dhe ndihmojnë në zhvillimin e aktivitetit ekonomik. 

Kompanitë e sigurimeve në të dy vendet ofrojnë një gamë të gjerë të produkteve dhe 

shërbimeve të sigurimit, ku në bazë të kësaj individët dhe bizneset kanë mundur të i 

plotësojnë nevojat e veta. Por në të dy vendet ende ka një dominim të sigurimeve jo jetë. 

Tregu i sigurimeve në Kosovë dhe Shqipëri është i karakterizuar nga një konkurrencë e 

lartë. Kjo ka sjellë avantazhe për konsumatorët në formën e zgjedhjes së produkteve të 

sigurimit dhe çmimeve të konkurueshme. 

Përmirësimi i tregut të sigurimeve në Kosovë dhe Shqipëri mund të jete sfidë, por në bazë 

të analizës dhe hulumtimeve që kemi bërë gjatë punimit të diplomës, ne do të cekim disa 

rekomandime që mund të ndihmojnë në rritjen e suksesit dhe konkurrencës në këtë industri. 

Disa nga rekomandimet janë: 

- Kompanitë e sigurimeve duhet të zhvillojnë produkte të sigurimeve të reja dhe 

innovative që mund të përmbushin nevojat e tregut dhe të klientëve në mënyrë më 

efikase dhe të përballueshme. 

- Kompanitë e sigurimeve duhet të investojnë në një strategji marketingu të fuqishme 

për të rritur ndjeshmërinë dhë njohuritë e produkteve të sigurimeve. 

- Duhet të investojnë në trajnime dhe zhvillim të stafit për të sigurar që posedojnë 

aftësitë dhe njohuritë e nevojshme për të ofruar shërbime cilësore. 

- Kompanitë e sigurimeve duhet të jenë më transparentë me konsumatorët. 

- Kompanitë e sigurimeve duhet të zhvillojnë plane per menaxhimin e rreziqeve dhe 

krizave qe mund te ndikojne negativisht ne sektorin e sigurimeve. 

- Bazuar në të dhënat e vitit 2022, për dallim nga tregu i sigurimeve jo jetë në Kosovë, 

vlera bruto e primeve të mbledhura në tregun e sigurimeve jo jetë në Shqipëri është 

më e lartë, ndërsa numri i policave është më i ultë se në Kosovë. Prandaj, kompanitë 

e sigurimeve në Shqipëri të rishikojnë çmimet e produkteve dhe shërbimeve jo jetë. 

